
				இப்பக்கம் மெய்ப்பு பார்க்கப்படவில்லை
களவியல் அதிகாரம் 112

ஊடல், உணர்தல், புணர்தல், இவை-காமம் கூடியார் பெற்ற பயன். ff{}9 புணர்ச்சிக்குப்பின் பிரிவதும், பிரிந்திருக்கும்போது மீண்டும் காம உணர்ச்சி பெறுவதும், மீண்டும் புணர்வதும் ஆகிய இந்த முறை, காமப் புணர்ச்சியில், காதலர்களுடைய அனுபவமாகும். அறிதோறு அறியாமை கண்டற்றால்-காமம் செறிதோறும் சேயிழைமாட்டு. #1 f{} நல்ல நூல்களைப் படிக்கும் தோறும், புதுப்புது அர்த்தம் தோன்றுவதுபோல், அழகான அணிகலன்களை அணிந்திருக்கும் இவளை அணுகும் ஒவ்வொரு தடவையும் முன் அனுபவிக்காத இன்பம் போலவே காணப்படுகிறது.

112. நலம் புனைந்து உரைத்தல்

(கலவிக்குப் பிறகு காதலியின் அழகையும் சிறப்பையும் புகழ்வது)

நல்நீரை வாழி !-அனிச்சமே !-நின்னினும் மெல் நீரள், யாம் வீழ்பவள். 3 ### மலர்களிலே மிக மென்மையானது, முகர்ந்தால் வாடிப் போகும் இயல்புடையது அனிச்ச மலர். அதைப் பார்த்து, “அனிச்ச மலரே வாழ்க! நீ மிகவும் மென்மையாக இருக்கின்றாய் ஆனால், நான் விரும்பும் காதலியோ உன்னைக் காட்டிலும் மென்மையானவள். பூவினும் மெல்லிய பூம்பாவை அவள்” என்கிறான் காதலன்.

